
unzewenden ass. Ma dat gesi mer dann no de
Wahlen.

Merci.

B M. Mars Di Bartolomeo, Président.- Merci
och. An da si mer prett, fir iwwert de Projet
7282 ofzestémmen.

Vote sur I'ensemble du projet de loi 7282 et
dispense du second vote constitutionnel

D'Ofstémmung fankt un. Fir d’Eischt déi per-
séinlech Stémmen. Dann d'Procuratiounen. An
d’'Ofstémmung ass elo ofgeschloss.

60-mol Jo: Domat ass de Projet de loi 7282
mat Unanimitéit ugeholl.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch,
M. Aly Kaes, Mme Claudine Konsbruck, M. Marc
Lies, Mme Martine Mergen, M. Paul-Henri
Meyers, Mme Octavie Modert, MM. Laurent
Mosar, Gilles Roth, Marco Schank, Marc Spautz,
Serge Wilmes (par Mme Martine Hansen), Claude
Wiseler, Michel Wolter et Laurent Zeimet;

MM. Marc Angel, Frank Arndt, Mme Simone
Asselborn-Bintz, M. Alex Bodry, Mmes Taina Bof-
ferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot, Claude Haagen et
Mme Cécile Hemmen;

MM. André Bauler, Gilles Baum, Mme Simone
Beissel, MM. Eugéne Berger, Frank Colabianchi,
Lex Delles, Mme Joélle Elvinger, MM. Gusty
Graas, Max Hahn, Alexander Krieps (par M.
André Bauler), Claude Lamberty, Edy Mertens et
Mme Lydie Polfer (par M. Gusty Graas);

MM. Gérard Anzia, Henri Kox, Mmes Josée
Lorsché, Viviane Loschetter, Sam Tanson et M.
Roberto Traversini;

MM. Gast Gibéryen, Fernand Kartheiser et Roy
Reding (par M. Fernand Kartheiser);

MM. Marc Baum et David Wagner.

Ass d’Chamber bereet, d'Dispens vum zweete
Vott unzefroen?

(Assentiment)
Merci. Dann ass dat och esou decidéiert.

An da komme mer zum nachste Projet, dem
Projet 7285 iwwert de Reamenagement vun
der Rue des Scillas. An d’Madamm Lorsché
huet d'Wuert als Rapportrice.

5. 7285 - Projet de loi relatif a la réa-
lisation du péle d'échange Howald
et du réaménagement de la rue des
Scillas

Rapport de la Commission du Développe-
ment durable

B Mme Josée Lorsché (déi gréng), rappor-
trice.- Villmools Merci. Léif Kolleeginnen a Kol-
leegen, mir komme vum Siden an den Zen-
trum. De Projet de loi, deen ech heimat virstel-
len, ass geduecht, fir d'Mobilitéit an a ron-
derém d'Quartiere vu Bouneweg, Houwald,
Midfield a Ban de Gasperich nohalteg ze ver-
besseren. Wéi néideg dat ass, dat weess jidd-
wereen, deen eemol do énnerwee war.

Kuerz gesot, geet et bei désem Finanzéie-
rungsgesetz ém de Bau vum Pdle d'échange
Houwald an ém de Reamenagement vun der
Rue des Scillas, déi zum Pole d'échange féiert.
Fir datt den Tram an enger nachster Phas vu
Bouneweg a Richtung Cloche d’Or a Kockel-
scheier ka fueren, gétt vun den Aarbechte pro-
fitéiert, fir d'Rue des Scillas mat der Assise vum
Tram auszestatten.

Derbdi kommen déi néideg Spure fir d’Autoen
an d‘Bussen an déi néideg Weeér fir d'Véloen
an d’ Foussganger De Fait, datt d'Assise vum
Tram an d’Strooss |ntegre|ert gétt, féiert iwwre-
gens net dozou, datt d'Strooss méi breet muss
ginn, ganz einfach well d'Assise vum Tram eng
Busspur kann ersetzen.

Enner anerem enthalt dése Projet de loi och de
Finanzement vun engem neien Tunnel mam
Numm Rangwee, deen en zentraalt Element
duerstellt am Hibléck op eng besser Gestioun
vum Trafic op der Kréizung téschent dem Bou-
levard Kockelscheier an der A3/B3 an der Rue
des Scillas.

Ervirhiewe wéilt ech och de Bau vun enger
ganz origineller Bréck, déi d’Form vun engem Y
huet an d'A3 iwwerquert. Dés Bréck schaaft net
némme Plaz fir d’Assise vum Tram, ma och fir
d’Mobilité douce a stellt eng Verbindung hier
zum Ban de Gasperich an zum Quartier Mid-
field. No der Faerdegstellung vun déser Bréck
gétt déi bestoend Bréck um Echangeur Gaspe-
rich dann demontéiert.

Dir Dammen an Dir Haren, d'Realisatioun vun
deem ganze Projet ass natierlech un déi ver-
schidde Phase vun der Mise en service vum

Tram gebonnen a bezitt sech méi speziell op
d’Phas 3. Dés Phas enthalt insgesamt eelef
baulech Moossnamen, déi am Document par-
lementaire mat allen Detailer an technesche Fi-
nessen ze fanne sinn. Ech ginn a mengem
méndleche Rapport net méi wait drop an, well
et wierklech méi einfach ass, sech d'Biller unze-
kucken.

E wichtege Bestanddeel vun deem Ganzen ass
natierlech och de Péle d'échange Houwald mat
enger Gare routiére vun aacht Quaien, déi eng
gutt Kombinatioun vu Bus, Tram an Zuch
waert erlaben. Mat der Faerdegstellung vun
der Beetebuerger CFL-Streck waert dése Site
nach optimiséiert ginn, an zwar doduerch, datt
op der Gare Houwald e weidere Quai fir d'Zich
waert entstoen.

Wat de Finanzement vun deem ganze Projet
ugeet, esou gi mat désem Projet de loi insge-
samt 130 Milliounen Euro zur Verfligung ge-
stallt. Dee gréissten Deel dovu bezitt sech op
de Bau vun de sougenannten Ouvrages d‘art,
mam Bau vum neien Tunpel Rangwee a mam
Bau vun neie Brécken an Ennerquerungen, déi
insgesamt mat bal 60 Milliounen Euro chif-
fréiert sinn.

Fir méi Detailer a puncto Finanze verweisen
ech op d'Fiche financiére, an dér samtlech De-
pensen am Detail opgeléscht sinn, inklusiv den
Exploitatiounskaschten, déi net Bestanddeel
vun désem Finanzéierungsgesetz sinn.

Deposéiert gouf dése Projet de loi den 18.
Abréll 2018 vum Minister Francois Bausch. A
sengem Avis vum 26. Juni 2018 huet de
Statsrot sech positiv dozou gedussert. Den 29.
Juni 2018 hu mer eis an der Nohaltegkeets-
kommissioun mam Projet befaasst an de 5. Juli
2018 huet d’Kommissioun mai Rapport
eestémmeg ugeholl.

Wéi émmer wéilt ech de Responsabele vu
Ponts et chaussées an den CFL zum Schluss e
grousse Merci ausdrécken an lech alleguer fir
d’Nolauschteren, mam Accord vun der grénger
Fraktioun.

® Une voix.- Trés bien!

B M. Mars Di Bartolomeo, Président.- Merci
och. An éischte Riedner ass den Har Marc Lies.

Discussion générale

B M. Marc Lies (CSV).- Har President, Dir
Dammen an Dir Haren, virop wéll ech der Rap-
portrice, dem Josée Lorsché, Merci soe fir hiren
ausféierleche Rapport iwwert dése Projet de loi
7285.

Dir Dammen an Dir Haren, viru sechs Méint hu
mer hei d'Verlangerung vun der Tramsstreck
vun der Gare centrale bis op d’Cloche d'Or ge-
stémmt gehat. Fir datt awer den Tram iwwer-
haapt an deenen néchste Joren eng Kéier ka bis
bei deen neie Stadion respektiv bis op d’Cloche
d’Or fueren, muss och désen Troncon an der
Rue des Scillas gebaut ginn. De Module
»Nord”, dee gouf virun zwee Joer praktesch op
den Dag genau och hei an der Chamber ge-
stétmmt. Ma de Module ,Central”, also den
Em- an den Ausbau vun der Rue des Scillas ass
erfuerderlech, fir datt och an Zukunft den Tram
an déi Richtung ka fueren.

Ech mengen, dést ass een extrem komplizéier-
ten Deel, wat de Bau an den Embau ugeet vun
der besteeénder Strooss, well eng ganz Partie
Proprietéite ronderém sinn, well effektiv och
nach Betriber do sinn, déi fonctionnéieren, an
do ass de Problem notamment deen, datt eng
Rei vun Emprisen do musse geholl ginn. Dat
sinn net manner wéi 1 Hektar an 59 Ar, déi a
Privatbesétz sinn. An do wollt ech de Minister
eng Kéier froen, wéi wait datt de Stat ebe mat
den Negociatiounen, wat dés Emprisen ugeet,
ass.

Wéi d'Rapportrice scho gesot huet, sinn et eng
ganz Partie Aarbechten, déi hei waerte ge-
maach ginn. Ech wéilt hei vlaicht ergdnzend
soen, datt och een zweeten Tiib, dat heescht
eng zweet Zoufaart a Richtung vum Rond-
point Gluck nach hei matgebaut waert ginn.
Dat heescht, een zweeten Tub duerch den Tun-
nel Rangwee. Verluecht waert och d'Drosbech
ginn, de Baachlaf, dee momentan nach énner
enger privater Proprietéit duerchleeft. Am Ka-
der vun den Aarbechte soll dann och d’Dros-
bech an een anert Bett geluecht ginn, soudatt
an Zukunft do dése Baachlaf net méi duerch
privat Proprietéite waert lafen.

Wat wichteg ass, wat virdrun och scho gesot
ginn ass, ass déi Konnexioun vun der Strooss,
dat heescht deen Y iwwert d‘Autobunn, wou
notamment dann och fir déi duuss Mobilitéit
en% Infrastruktur geschafe gétt, wou een an
unft kann a Richtung vun dem CNIS an
awer och vum Lycée Vauban fueren an natier-
lech awer och dann direkt a Richtung vun
deem neie Park, dee vusdite vun der Stad Lét-
zebuerg zu Gaasperech waert gebaut ginn.

Do hatt ech eng aner Fro, och un de Minister,
ob et net eventuell unzedenke war, fir d’A3

zousatzlech ze iwwerdeckelen. Domat kéint ee
vldicht an Zukunft och nach aner Infrastruktu-
ren dohinnerbauen. Beispillsweis kéint een un-
denken, do ee Parkhaus eng Kéier ze bauen, vu
datt dat relativ no beim Lycée Vauban lait an
awer och beim CNIS, a fir eventuell do direkt
eng Opfaart vun der A3 ze maachen, fir vun
désem Parkhaus kénnen ze profitéieren.

Dése Secteur, de Ban de Gasperich an awer
och d'Zone d’activité um Houwald, dee waert
an Zukunft iwwer ee Modal Split 40/60 uge-
duecht sinn. Dat heescht, datt déi duuss Mobi-
litéit soll extrem an désem Baugebitt geférdert
ginn. Hei hatt ech och nach eng Fro respektiv
Suggestioun, wat déi duuss Mobilitéit ugeet:
Wann eben deen zweeten Tiib gebaut gétt fir a
Richtung vum Rond-point Gluck, datt och do
gekuckt gétt, datt déi Zoufaartsmelglechkee-
ten, ob elo fir e Cyclist respektiv fir ee Fouss-
ganger, a Richtung vun deem neie Park op Sta-
ter Séit, also zu Gaasperech, dann och fir déi
Houwalder Leit vum Plateau Houwald natier-
lech méiglech soll sinn.

D’Assise vum Tram wdert an Zukunft relativ no
laanscht verschidde Privatproprietéiten an der
Rue Auguste Scholer féieren. An hei och, ech
mengen, dat wor awer och schonn oder ass
am Projet mat virgesinn, datt een adequate
Schallschutz soll ronderémgebaut ginn. Och
ass et wichteg, a Kontakt ze bleiwe mat der
Noperschaft, mat de Leit, déi ronderém wun-
nen, fir hinnen déi Angscht virun désem Ou-
vrage ze huelen.

Zum Schluss wéilt ech nach froen, vu datt mer
virun zwee Joer de Module ,,Nord” vun der
neier N3 hei gestémmt haten, wéini dés Aar-
bechte sollen ugoen, wéi Iaang datt se wderten
daueren an dann awer och, wéini gegebenen-
falls elo d’Aarbechte vum "Module ,Central”,
also hei vum Em- an Ausbau vun der Rue des
Scillas, kénnen ugoen. A last but not least och
nach eng Kéier d'Wichtegkeet vun dem Mo-
dule ,Sud”, dat heescht de Contournement
d’AIzingen, hei ervirhiewen. Vu datt dés Strooss
vital ass fir d’Awunner aus der Gemeng Hesper
an och fir d’Awunner aus de Gemenge ron-
derém, duerfir kann de Minister eis vldicht och
do soen, wou d’Avisen dru sinn a wéini besch-
tefalls mat der Consultation publique ze rechne
war.

An désem Sénn wéll ech och all deene Leit, déi
hei un désen Aarbechte matbedeelegt sinn, ee
ganz grousse Merci soen a ginn heimat och
d’Zoustémmung vun der CSV-Fraktioun.

Merci.

B M. Mars Di Bartolomeo, Président.- Merci
och. An dann huet d'Wuert den Har Yves
Cruchten.

B M. Yves Cruchten (LSAP).- Merci, Har Pre-
sident. Ech géif dann och ufanken an der Ma-
damm Lorsché villmools Merci soe fir hire Be-
richt.

Ech mengen, dass et sech hei net ém eng Klen-
gegkeet handelt, dat gesi mer alleguerten
direkt am Ufank vum Text. Wa mer gesinn, dass
et sech awer ém e Projet handelt, deen
130 Millioune grouss ass, da wésse mer, dass
vill do geschafft gétt. A mir musse wéssen, dass
et och néideg ass, dass vill do geschaf‘ft gétt,
an d’'Mobilitéit investéiert gétt am Stde vun
der Stad Létzebuerg, déi an engem grousse
Wandel ass.

Wa mer wéssen, dass an deenen nachste Jore
25.000 weider Aarbechtsplaze waerten ent-
stoen, esou vill Dausend nei Logementer, esou
vill nei Awunner, dann ass et wichteg, dass mer
eis matziite Gedanke maachen, wéi mer do
d’Gestioun vum Trafic, awer och vun alle
méigleche Forme vun der Mobilitéit kénne
maachen. An duerfir ass et gutt. An de Minister
gradesou wéi d'Regierung ass fir dee Projet hei
ze felicitéieren.

An ech ginn den Accord vun der LSAP-
Fraktioun.

B M. Mars Di Bartolomeo, Président.-
Merci. Da kritt den Har Lamberty d'Wuert.

B M. Claude Lamberty (DP).- Har President,
de Projet, dee mer haut stémmen, ass e wei-
dert Element, ech géif souguer soen en im-
mens W|chtegt Element am Gesamtkonzept
wat d'Mobilitéit fir d’Leit, déi aus sldlecher
Richtung an d’Stad Létzebuerg erakommen,
ubelaangt. Dat wichtegt Puzzlestéck huet
souwuel Auswierkungen op déi verschidden In-
frastrukture wéi awer och op d‘Gewunnechte
vun de Leit a wéert d‘Basis si fir gréisser Veran-
nerungen, och optescher Natur, vun désem
Houwalder Quartier.

An de leschte Méint konnt een hannert dem
Houwald déi wuel gréisste Verannerung vun
engem Quartier hei am Land mat eegenen Ae
quasi beobachten. D’Eropwuesse vum Ban de
Gasperich mat den neien Infrastrukturen ze er-
liewen, ass net just spektakular, mé bréngt och
immens Neierungen an Erausfuerderunge mat
sech.

Dass also d’Rue des Scillas elo quasi eng
Neiausriichtung brauch, fir deenen Erausfuer-
derunge gerecht ze ginn, ass némme logesch a
liicht, mengen ech, och total an.

Ganz besonnesch d’Awunner aus der Gemeng
Hesper, méi pra2|s déi vum Houwald, déi dés
Strooss, also d'Rue des Scillas, bis dato als vl
befueren an awer 6ischter kIeng bis méttel-
grouss Strooss erlieft hunn, mat Entreprisen,
Supermarchéen, Geschéfter, Sportsinfrastruktu-
ren a Parklngsmelglechkeeten waerten an den
nachste Joren Zeie gi vun enger regelrechter
Neigestaltung, jo, enger anerer Opdeelung
mat neiem optesche Look an awer och mat
neie Méiglechkeeten a Chancé vu Wunnraum,
vun Akafsméiglechkeeten a besonnesch Mobili-
téitsvirdeeler, déi dése Projet mat sech bréngt.

Mat der Arrivée vum Tram an d‘Gemeng Hes-
per, prazis op den Houwald, mam Ausbau vum
Park & Ride, mam Faerdegstelle vun der Gare
Houwald, mam Férdere vun der Mobilité douce
gétt mat désem Deel e wichtegt a richtegt
Ausrufezeeche gesat.

Hei sief och déi Bréck erwéant, deen Y, deen do
opgerucht gétt, fir quasi den duusse Verkéier,
d'Mobilitéit, déi duuss Mobllltelt an d’ Quartle-
ren eranzekrelen esou wéi och de Marc Lies et
elo scho gesot huet fir bei de CNIS ze kom-
men, fir bei de Lycee ze kommen, fir bei de
Park ze kommen, wou och d’ Houwalder Awun-
ner hoffentlech an Zukunft gutt ugebonne kén-
nen dervu profitéieren.

Aus dem bekannte Rond-point Gluck gétt mat
désem Projet eng gréisser Krdizung geschafen.
Och dat waert fir Neierungen a Verbesserunge
suergen a schreift sech an an d'Gesamtkonzep-
tioun vun der Nelgestaltung vun der stdlecher
Entréesdier an d'Stad Létzebuerg.

Nodeems mir virun zwee Joer op déser Plaz
schonn en éischte wichtegen Deel vum Reame-
nagement vun der Suddier gestémmt hunn,
mam Péle d’échange Bouneweg, geet et dann
haut, wéi gesot, ém de Pdle echange Hou-
wald. Wann e bis operativ faerdeggestallt gouf,
kann de Passagéier hei quasi op all denkbar
Verkéiersméttelen zréckgraifen. Op dése Pdle
d’échange _komme beispillsweis effektiv net
manner wéi aacht Busquaien.

Séit Enn 2017 fuere jo och schonn Zich vun der
Gare Houwald. A wann alles do faerdeggestallt
ass, waert den Houwald ee vun deene wich-
tegste Punkten am Zuchplang vum Land sinn.
D'Zuchgare ass also e Kédrelement vum Ge-
samtkonzept. Den Tram waert fir schnell a fir
vill Mouvementer suergen. D‘Autobunn ver-
leeft quasi niewendrun, fir net ze soe matten
derduerch, an de Park & Ride gétt ém méi wéi
600 Plazen ausgebaut. Aus der Rue des Scillas
gétt e Boulevard mat zweemol zwou Bunnen.

Dir gesitt, et ass méi wéi just en neie Look par
rapport zu haut; éischter eng komplett Neige-
staltung mat engem neie Konzept.

All dés Mesuren droen nadmlech derzou bai,
Alternativen - gutt Alternativen! - zum indivi-
duellen Autosverkéier eran an de Stadkér vun
eiser Haaptstad unzebidden an de Leit d'Méig-
lechkeet ze ginn, sech besser a méi bequem
fortzebewegen, an dat op verschiddenst
Weegr, mat énnerschiddleche Verkéiersméttel,
wéi Bus wéi Tram, wéi Zuch, wéi Vélo, awer
natierlech och net den Auto komplett ze ver-
giessen.

Dés Mesuren droen och derzou bai, de Verkéier
aus de Wunnquartieren eraus bei dés peripher
Strukturen ze kanaliséieren. Besonnesch den
Amenagement vun der Rue des Scillas, mat al-
len Neierungen, déi ech elo beschriwwen
hunn, mécht et méiglech, och en Deel Verkéier
aus der Route de Thionville erauszekréien a
Richtung Park & Ride respektiv Pole d'échange
Houwald.

Esou frou ech sinn iwwert d’Weiderkommen an
désem Projet, dee jo a verschidde Phasen
opgedeelt ass, haut si mer bei der Phas 3, wéll
ech awer déi Phas net vergiessen, déi fir mech
essenziell wichteg ass a bleift, dat ass déi Phas,
fir dass Hesper net total am Verkéier stoe bleift
an hénke bleift. Hesper brauch de Contourne-
ment. Némmen dann ass dat, wat haut hei ge-
stémmt gétt, och a senger Gesamtheet als Er-
folleg ze gesinn.

Dovun ofgesinn, wéll ech nach eng Kéier én-
nerstrdichen, dass dése Projet eng wichte
Etapp an e wichtegt Element an der Entwé-
cklung vum Stide vun der Stad an de Gemenge
ronderém duerstellt. Wann e bis Realitéit ass,
waert sech villes zum Gudde verannert an
d’'Liewensqualitéit, d'Gewunnechten an d’Mo-
bilitéitsoffere vun de Bierger verbessert hunn.

Och wann een esou e grousse Projet net iwwer
Nuecht realiséiert kritt, ass et fir eis als Demo-
kratesch Partei awer essenznell dass alles druge-

sat gétt, dass séier kénnen déi éischt Baggere
rullen.

Dat gesot, ginn ech den Accord am Numm
vun der DP-Fraktioun, net ouni awer der Rap-
portrice, der Madamm Lorsché, e ganz grousse
Merci ze soe fir hire gudden a fréndleche Rap-
port.

Merci.

B M. Mars Di Bartolomeo, Président.- Den
nachste Riedner ass den Har Gast Gibéryen.

B M. Gast Gibéryen (ADR).- Merci, Har Pre-
sident. Har President, ech wéll och der Kollee-
gin Lorsché Merci soe fir déi zwee Rapporten.
Ech hat et virdru vergiess.

Dat hei ass, jee nodeem, wéi een et kuckt, och
e ganz wichtege Projet. Ech mengen, alleguer
déi, déi den Houwalder Plateau do kennen,
d’Rue des Scillas, wéssen, wat fir eng Situatioun
mer haut do virfannen, datt dat enk Stroosse
sinn, den Tunnel, fir op de Rond-point Gluck ze
kommen datt mer do permanent och Stau
hunn, wéi mer en op anere Plazen hunn. Datt
duerfir deen Deel do weider ausgebaut gétt an
un déi modern Verkéierssituatiounen ugepasst
gétt, kann een némme begréissen.

Et muss een awer wéssen, wa mer de Ban de
Gasperich bis faerdeg hunn, egal wat fir eng
Infrastrukture mer am éffentlechen Transport
oder an de Stroossen do maachen, datt mer zu
Hesper waéerten émmer méi ee grousse Pro-
blem kréien, an déi permanent Stauen, déi
moies zu Hesper sinn, déi wéerten och duerch
dés Projeten net méi kleng ginn. Ech géif
éischter soen, datt se méi %rouss ginn, well
eleng op de Ban de Gasperich, wat do vu Leit
schaffe kénnt, egal ob se mam Zuch, iwwert
d‘Autobunn kommen, et kénnt och en Deel
iwwert d’Nationalstroosse weider, soudatt Hes-
L)er nach wdert weider zousatzleche Verkéier
réien. An do kann ech mech némme mengem
Virriedner uschléissen: Soulaang wéi mer net
de Contournement vun Hesper kréien, waert
Hesper émmer méi an dem Autosverkéier ersté-
cken.

Zu deem Deel vum Projet also ass et positiv
vun eiser Sait. Md Dir kennt eis Positioun zum
Tram. A well deen heite Projet gréisstendeels -
de finanziellen Deel - wdert och wat den Tram
ubelaangt maachen, deem mir ni waderten
zoustémmen, a wann en emol bis eng Kéier
faerdeg ass, waerten d’Leit och eréischt gesinn,
och an deem Eck, wat dat fir zousatzlech Pro-
blemer waert bréngen, duerfir wderte mir eis
bei désem Projet enthalen.

B M. Mars Di Bartolomeo, Président.-
Merci. Domat si mer um Enn vum allgemengen
Debat ukomm. D'Wuert huet den Nohalteg-
keetsminister.

Prise de position du Gouvernement

B M. Francois Bausch, Ministre du Dévelop-
pement durable et des Infrastructures.- Merci,
Har President. Merci der Madamm Rapportrice
fir hire schréftlechen a méndleche Rapport an
allen Deputéierte fir hire Baitrag.

An ech wéll hannen ufanken an dem Har Gibé-
ryen soen: E ka mat rouegem Gewéssen oder si
kénne mat rouegem Gewéssen dést Gesetz
stémmen, well an désem Gesetz ass kee Cen-
time dra fir den Tram! All déi Infrastrukturaar-
bechten, déi hei gemaach ginn,...

(Interruption par M. Gast Gibéryen)

..déi_ musse souwisou gemaach ginn. A géint
den Tram konnt Der schonn eng Kéier stém-
men, well dat war dat Gesetz, wat mer am
Dezember hei gestémmt hunn d'lescht Joer.
Dat war naamlech d’‘Extensioun vum Tram op
d’Cloche d’Or.

An duerfir, wéi gesot,...

B M. Gast Gibéryen (ADR).-
Tram ugefaange bei désem Projet.

B M. Francois Bausch, Ministre du Dévelop-
pement durable et des Infrastructures.- Jo, neen.
D’Madamm Lorsché huet just gesot, datt si na-
tklerlech frou ass, datt den Tram dohinner
énnt.

B M. Gast Gibéryen (ADR).- Nee, nee. Nee,
nee!

...huet mam

B M. Francois Bausch, Ministre du Dévelop-
pement durable et des Infrastructures.- Dat ver-
stinn ech. Dat ass total nozevollzéien.

B M. Gast Gibéryen (ADR).- Si huet mam
Tram ugefaangen!

B M. Francois Bausch, Ministre du Dévelop-
pement durable et des Infrastructures.- Ech wollt
lech just soen, datt hei op alle Fall déi
Stroossenlnfrastruktur wéi se gebaut ginn ass -
wann den Tram net komm war, da war eng

duebel Busspur dropkomm. Dat heescht,
d‘Breet vun der Strooss hatt kee Meter gedn-
nert. Si war souguer éischter e bésse méi breet
ginn, well eng Busspur brauch méi Plaz wéi
engI Tramspur. Ma bon, enfin, dat ass awer elo
egal.

Dat Wichtegst ass ?esot gi vun den eenzelne
Riedner hei. Ech wéll hei nach eng Kéier betou-
nen, datt dat heiten een extrem wichtege Pro-
jet ass fir déi ganz Entwécklung am Siidwesten
a ronderém de Siidweste vun der Haaptstad.

An et ass en extrem wichtege Projet, net
némme fir d'Liewensqualitéit vun de Leit, déi
do wunnen, ma och fir eise Wirtschaftsstand-
uert. Dee ganze Siidweste vun der Stad - dat
geet iwwert den Houwald, wat d’ Gemeng Hes-
per ass, de Ban de Gasperlch d’Cloche d‘Or,
ma och souguer, déi aner Sait eriwwer gekuckt
Richtung Leldeleng, well hei kommen nach
eng Kéier d’Zesummenhang a Richtung Leide-
leng, déi heimadder ze dinn hunn -, do sinn
haut schonn immens vill Aarbechtsplazen, do
waerten der nach vill baikommen, an duerfir
ass dat heiten ee ganz bedeitende Projet.

Et ass am Fong d’Suite vun der Aarbecht, déi
mer am Laf vun déser Legislaturperiod an déi
Richtung gemaach hunn. Dir wesst, datt Der
déi nei N3 gestémmt hutt, virun annerhallwem
Joer, wa meng Erennerung gutt ass. Do geet et
dréms, eben eng ganz nei Strooss ze bauen,
déi vun der Gare iwwert den neie Pont Buchler
- dee komplett nei gebaut gétt - hanne laan-
scht d’Eisebunn eropgeet bis bei d'Rue des Scil-
las. An dann ass dat heiten deen zweeten Deel,
et ass am Fong dVergréisserung vun der Rue
des Scillas mat der Schafung vun deem Poéle
d’échange mat all deenen Infrastrukturen,
Vélospisten, alles dat, wat opgezielt ginn ass
vun der Madamm Rapportrice, wat hei soll der-
baikommen.

An da kénnt am Prinzip nach eng Kéier den
drétten Deel, dat ass natierlech de Module
,Sud”, dat ass de Contournement.

Ech wéll soen, well d’Froe gestallt gi sinn: Wou
si mer dru mam éischten Deel? Déi nei N3, do
sinn d’Ausschreiwungen am Lafen. Do geet et
virun allem ém de Pont Buchler, dat ass dee
komplizéiertsten Deel, fir deen nei ze bauen.
Wa mer um Pont Buchler kéinte schaffen am
Stil ,,ouni Eisebunn énnendrénner”, datt mer
déi Bréck kéinten einfach relativ séier komplett
erneieren, war dat manner komplizéiert. Aller-
déngs schaffe mer do iwwert dem Haerz vum
Eisebunnsreseau vu Létzebuerg. An Dir kénnt
lech virstellen, datt een do natierlech net kann
egal wéi schaffen.

Do si mer ugewisen u gewésse Sloten, well
d'Zich énnendrénner fueren, et si bestémmte
speziell Sécherheetsbedéngunge virgeschriw-
wen. Duerfir ass dat e ganz opwendegen, kom-
plizéierten, komplexe Projet. Dat ass och deen
Deel, deen am langste wdert daueren. Et ass
virgesinn, datt deen Enn 2022 soll faerdeg
sinn. Parallell gétt natierlech och um Rescht
vun deem ganzen Tracé gebaut. Dat heescht,
de Chantier fir déi nei N3 geet am Prinzip elo
Enn des Joers un, mat éischte Preparativen,
d'Bréck an och doriwwer eraus. An doriwwer
eraus soll au fur et a mesure am Laf vum Joer
2019 natierlech och an der Rue des Scillas uge-
faange ginn. Et ass virgesinn, datt am Fong dee
ganzen Trongon, déi ganz Streck, bis erolp op
déi aner Séit an de Ban de Gaspench soll E
2022 faerdeg sinn.

Mir mussen awer wéssen, an dat ass och ganz
opwendeg: Hei an der Rue des Scillas muss eng
Baach verluecht ginn, déi gétt och an engems
erém renaturéiert. Et musse Leitunge verluecht
ginn. Also, et ass schonn e ganz komplexe Pro-
jet, deen hei gemaach gétt. Duerfir dauert dat
och laang. Enfin, kann ee soen, dat ass laang,
wann dat drai Joer dauert? Ech soen emol: Wa
mer dat hei an drai Joer hikréien, dann hu mer
exzellent geschafft! Vu datt mer jo awer och
nach an enger Situatioun schaffen, wou Ver-
kéier ass an deem Eck.

Ma wéi gesot, mir hunn haaptséachlech vill un
den Detailstudie geschafft. An do gétt et ze
soen, datt méi Leit sech musse koordinéieren,
d’Eisebunn mat Ponts et chaussées, mat Lux-
Tram, well déi schaffen do jo alleguer zimlech
zesummen a parallell un deenen eenzelne
Chantieren. Ma ech sinn awer gudder Déng,
esou Wéi déi Planung organiséiert ginn ass déi
lescht Joren, datt dat waert klappen.

Dann ass et och esou, fir de Module ,Sud” -
dat war gefrot ginn-, dat heescht, deen
eigentleche  Contournement vun Hesper/
Alzeng, do si mer an der Schlussphas, fir dEIEs-
Prozedur an d’éffentlech Prozedur ze ginn. Do
sinn nach lescht Etiiden, déi waerte bis am
Hierscht virleien. Am Fong ass virgesinn, datt
bis Enn des Joers mer an déi éffentlech Pro-
zedur ginn, dat heescht, d’Bierger kréien dann
alles virgestallt. Da kénnen d‘Gemengen an na-
tierlech och d’Bierger hir Aspréch maachen an
esou weider. Dat ass natierlech e ganz kompli-
zéierte Projet.

Do ass et manner, well mer duerch urbant Ge-
bitt fueren, ma well natierlech bei all de Varian-
ten, déi gekuckt gi sinn, et keng gétt, déi net
duerch d'Natura 2000 geet. Dat ass natierlech
net einfach, an do musse mer wierklech gutt
oppassen, wat mer maachen: datt mer éisch-
tens genau d'Prozeduren anhalen, datt mer am
Fong och noweisen, datt dat hei fir den éffent-
lechen Notzen onerlasslech ass, et also keng
aner Méiglechkeet gétt, wéi dat doten ze
bauen.

Et ass awer och e weidere Bewiis, datt dat net
stémmt, wann nach €mmer gar dobaussen
d’Meenung vertruede gétt, datt een an den
Natura 2000-Gebidder naischt dierft maachen.
Dat ass net esou. Et kann een duerchaus och an
esou engem Gebitt eppes bauen, ma da sinn
natierlech  besonnesch  Virsiichtsmoossname
virgesi respektiv da muss ee wierklech genee
beleeén, datt et keng aner Méiglechkeet ginn
ass. Ma och déi Aarbechten, wéi gesot, déi
lafen. Do ass vill dru geschaf‘ft ginn. An ech
ginn dervun aus, datt mer do den Timing kén-
nen anhalen, fir Enn des Joers an déi éffentlech
Prozedur ze goen.

Ech si mer sécher, datt am Siidweste vun der
Haaptstad, wa mer déi Infrastrukturen hei all
net bauen, de Verkéier net méi fonctionnéiert.
An ech sinn awer och gradesou sécher, datt fir
déi Leit, déi do wunnen a schaffen, wann eng
Kéier alles bis féerdeg ass, d’ Llewensqualltelt
sech immens waert verbessere par ra;l)]port zu
haut, och wann et natierlech an der Chantiers-

has méi komplizéiert ass a mat Nodeeler ver-

onnen. Mé fir eppes ze verbesseren, musse
mer fir d’Eischt bauen, an ech géif mengen, et
misst een dat kénne mat a Kaf huelen, well
duerno gétt et wesentlech besser. Wann Der
lech ukuckt, wéi herno den éffentleche Raum
do ausgesait, da kann een dat absolutt feststel-
len. An ech mengen op alle Fall, datt et gutt
ass, datt dést Gesetz hei mat grousser Majori-
téit, fir net ze soe bal Unanimitéit, vun der
Chamber gestémmt gétt.

Merci.

Har President, den Har Lies wéllt, mengen ech,
eppes froen.

B M. Mars Di Bartolomeo, Président.- Den
Har Lies wéllt eppes froen.

B M. Marc Lies (CSV).- Just nach eng kleng
Er anzung. Merci, Har President, fir d'Wuert,

hat et virdrun och gefrot gehat Also ech
mengen datt de Bau vun déser Strooss extré-
mement wichteg ass, souwuel fir den éffent-
lechen Transport wéi och fir d’Mobilité douce
an den Individualverkéier. De Problem ldit na-
tierlech hei bei den Emprisen. Har Minister,
vldicht...

» M. Franﬁois Bausch, Ministre du Dévelop-
pement durable et des Infrastructures.- Ah jo.

B M. Marc Lies (CSV).- ...kénnt Der eis nach
ee Wuert iwwert d’Emprisé soen?

Merci.

B M. Francois Bausch, Ministre du Dévelop-
pement durable et des Infrastructures.- Har Pre-
sident, ech hat dat vergiess.

Also, mat engem Proprietaire si mer eens, do
ass och eng Konventioun do. Ech mengen, dat
ass dee Projet, deen den Har Lies och kennt. Da
bleiwen nach zwee aner Proprietairen, mat
deene si mer awer an der Diskussioun, an
enger ganz konstruktiver Diskussioun. Dat eent
ass d‘Firma Feidt an der Rue des Scillas selwer,
an dat anert ass een anere Grupp, wann een
eriwwergeet just vis-a-vis vun deem, wou mer
eens sinn. Dee gesinn ech awer och elo gléich
nach eng Kéier. Also, de Wéllen ass do, bei alle
Proprietairen, fir matzehellefen datt et eppes
geétt.

Et muss ee jo och soen, datt de Fait, datt de
Stat hei esou vill mvestelert jo eng immens
Opwdertung ass vun deenen Terrainen, déi do
sinn. Et ass jo net, wéi wann déi Terrainen do
manner waert ginn duerch de Fait, datt mir hei
héich performant Infrastrukture bauen.

Et gétt natierlech Detailer ze kucken. Virun
allem zum Beispill bei der Firma Feidt verstinn
ech natierlech, datt hire Betrib muss fonction-
néieren. Déi hu jo och virgesinn, méttelfristeg
op eng aner Plaz ze goen zu Zéisseng, déi och,
mengen ech, besser géif leien. Mir héllefen
och, alles ze maachen datt dat klappt. Déi ldit
naamlech un der Autobunn wou se da vill méi
séier mat hire Camionen op der Autobunn sinn
an net méi mussen duerch d’Uertschaft, also
duerch den Houwald fueren. Och dat war also
éischter, géif ech mengen, eng Erliichterung.
Also mir sinn a ganz positive Gespréicher, an
ech sinn och ganz gudder Déng, datt mer mat
deenen zwee anere Proprietairé waerte kénnen
eens ginn an datt mer d’'Utilité publlque déi
hei jo elo virgesinn ass duerch d’Gesetz, net
musse spille loossen, dat heescht, an d’Expro-
priatioun ze goen.

B M. Mars Di Bartolomeo, Président.-
Merci. Dann, mengen ech, kénne mer zum
Vott iwwergoen.

Vote sur I'ensemble du projet de loi 7285 et
dispense du second vote constitutionnel

An d'Ofstémmung fankt un. Fir d'Eischt déi
perséinlech Stémmen. Dann d’Procuratiounen.
An d'Ofstémmung ass elo eriwwer.

57-mol Jo, 3 Enthalungen. Domat ass de Projet
de loi 7285 ugeholl.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
M. Aly Kaes, Mme Claudine Konsbruck, M. Marc
Lies, Mme Martine Mergen, M. Paul-Henri
Meyers, Mme Octavie Modert, MM. Laurent
Mosar, Gilles Roth, Marco Schank, Marc Spautz,
Serge Wilmes, Claude Wiseler, Michel Wolter (par
M. Laurent Mosar) et Laurent Zeimet;

MM. Marc Angel, Frank Arndt, Mme Simone
Asselborn-Bintz, M. Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot, Claude Haagen et
Mme Cécile Hemmen;

MM. André Bauler, Gilles Baum, Mme Simone
Beissel, MM. Eugéne Berger, Frank Colabianchi,
Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer (par
M. Gusty Graas);

MM. Gérard Anzia, Henri Kox, Mmes Josée
Lorsché, Viviane Loschetter, Sam Tanson et M.
Roberto Traversini;

MM. Marc Baum et David Wagner.

Se sont abstenus: MM. Gast Gibéryen, Fernand
Kartheiser et Roy Reding (par M. Fernand
Kartheiser).

D’Dispens vum zweete Vott, ass d'Chamber
d‘accord?

(Assentiment)
Merci. Dann ass dat esou decidéiert.

A mer géifen zum nachste Punkt kommen,
dem Projet 7152, der Emsetzung vun enger
Direktiv iwwert d’Enquéte européenne am

Strofrecht. D’Madamm Sam Tanson huet
d'Wuert.

|

6. 7152 - Projet de loi portant

1° transposition de la directive
2014/41/UE du Parlement européen
et du Conseil du 3 avril 2014 concer-
nant la décision d'enquéte euro-
péenne en matiere pénale;

2° modification du Code de procé-
dure pénale;

3° modification de la loi modifiée du
8 aoit 2000 sur I'entraide judiciaire
internationale en matiere pénale

Rapport de la Commission juridique

B Mme Sam Tanson (déi gréng), rapportrice.-
Merci, Har President. No all deene Bauprojete
gi mer dann elo e bésse méi theoretesch mat
der Transpositioun vun enger Direktiv. Wéi Der
et richteg gesot hutt, et ass d'Direktiv Nummer
2014/41 iwwert d'Décision d’enquéte euro-
peenne en matiére pénale. Et geet hei ém
d’Uniformiséierung vum Droit a I'entraide en
matiére judiciaire pénale an der Européescher
Unioun. An désen Text ersetzt eng sélleche
besteeénd Texter, virun allem an deene Situa-
tiounen, wou d’ Lanner d'Direktiv transposéie-
ren. Zum Beispill ass do concernéiert eist Ge-
setz vum 8. August 2000 iwwert d’Entraide ju-
diciaire internationale en matiére pénale.

D’Gesetz huet sechs Kapitelen. Ech ginn elo
just op déi wichtegst Elementer an.

D'éischt Kapitel traitéiert d’Principes généraux
vun der Décision d’enquéte européenne a re-
gelt och, a wéi engen Zorte vu Prozeduren
esou eng Decisioun ka geholl ginn.

D'zweet Kapitel leet d’'Décisions d’enquéte eu-
ropéenne fest, déi vun de Létzebuerger Autori-
téite geholl ginn. Wien hélt se? De Procureur,
den Untersuchungsriichter oder d'Juridiction
de jugement. D’Létzebuerger Autoritéit kann
och froen, fir bei der Exekutioun vun dar
Mesure, déi se gefrot huet am auslannesche
Stat, mat derbai ze sinn, also am Etat d’exécu-
tion ze assistéieren.

An d’Kapitel 3 traitéiert déi Decisiounen, déi
hei zu Létzebuerg mussen exekutéiert ginn, déi
also an engem anere Memberstat geholl
goufen. Do ginn d’Formalitéite geregelt. Ma
do geet et virun allem och - an dat ass,
mengen ech, dat, wat eis am meeschte waert
beschaftegen haut - ém déi Fall, wou et ka re-
fuséiert ginn, fir eng Décision d enquéte euro-
péenne auszeféieren, zum Beispill bei enger
Immunitéit oder bei engem Fall vun ,non bis in
idem”, dat heescht, wa schonn eng Kéier eng

Poursuite oder eng Condamnatioun fir déi-
selwecht Infraktioun gemaach ginn ass.

Dann ass awer och kloer geregelt, a wéi enge
Féll esou eng Decisioun net ka refuséiert ginn,
hei zu Létzebuerg exekutéiert ze ginn. Dat sinn
Infraktiounen, déi am Artikel 16 opgefouert
sinn a wou eng Peine vun drai Joer drop steet.
Ech soen lech elo net déi ganz Léscht, dat ass
eng Hallewull vun Infraktiounen. Dat geet vum
Viol iwwert d’Escroquerie, et sinn e ganzen
Deel vun Infraktiounen do couvréiert.

An da gétt et och Moossnamen, wou een net
ka refuséieren ze exekutéieren, dat heescht, dat
ass dat, wat dann hei zu Létzebuerg muss reali-
séiert ginn. Dat ass den Artikel 17. Dat sinn al-
les Mesuren, déi net agraifen an d’Frdiheete
vun deene Betraffenen. Et geet ém d’Beweiser,
déi zum Beispill schonn zu Létzebuerg bei den
Autoritéite sinn, et geet ém Auditiounen, also
alles, wéi gesot, wat d'Rechter an d'Fraiheeten
net aschrankt.

An dat Kapitel gesdit och nach vir, datt esou
séier wéi méiglech mussen Decisioune geholl
ginn, ob eng Décision d’enquéte européenne
zu Létzebuerg kann exekutéiert ginn. Et ass en
Delai vun 30 Deeg virgesinn an dann nach eng
Kéier en Delai vun 90 Deeg, bannent deem
dann d’Mesure muss exekutéiert ginn. Natier-
lech gétt et émmer Ausnamen.

Eng speziell Sektioun regelt déi coercitiv
Moossnamen, dat sinn d’Saisien, d’Perquisi-
tiounen. Hei gesdit den Artikel 25 notamment
vir, datt en Etablissement de crédit sengem
Client oder enger Tierce personne net kann
d’Informatioun weiderginn iwwer eng Saisie,
déi an deem Etablissement de crédit realiséiert
gétt, ausser et lait eng express Autorisatioun vir
vun den Autoritéiten, déi d’Moossnam uge-
uerdnet hunn.

Dann ass och d'Prozedur geregelt vun den
Iwwerpréiwunge vun dése Moossnamen. Dat
ass d’Chambre du conseil, déi d’office déi for-
mal Regularitéit vun der Prozedur iwwerpréift
an och muss den Okay ginn, fir datt saiséiert
Dokumenter an Objeten an d’Ausland transfe-
réiert ginn.

Et ass och eng Prozedur virgesinn, wéi déi
concernéiert Persounen oder Tierces intéressés
kénnen e Memoire bei der Chambre du conseil
ofginn. A géint d’Ordonnance vun der Chambre
du conseil ass kee Recours virgesinn.

Dann ass nach eng speziell Prozedur virgesi bei
der Chambre du conseil, wann aner Biené wéi
Objeten an Dokumenter saiséiert goufen, zum
Beispill Immobilien oder Avoir-financieren.

D’Kapitel 4 concernéiert eng Rétsch méi spe-
ziell Moossnamen, zum Beispill den Transfére-
ment vun enger Persoun, d’Interceptioun vun
Telekommunikatiounen, Informatiounen iwwer
Bankkonten an d'Videokonferenzen. An dat ass
e Punkt, dee betréfft elo net just d'Mesures eu-
ropéennes, déi hei agefouert ginn, méd dee be-
tréfft generell eis Procédure pénale, datt elo an
Zukunft d’Méiglechkeet agefouert gétt an ei-
sem Code de procédure pénale, fir iwwer Vi-
deokonferenz Temoinen, Affer oder Experten
ze héjeren. Dat ass zum Beispill wichteg, wann
ee wéllt evitéieren, datt d’Leit konfrontéiert gi
mam potenziellen Téter, oder wann een an
engem Prisong incarceréiert ass, fir dann op
eng einfach Aart a Weis kénnen déi Auditiou-
nen ze maachen.

Nach e leschte Punkt zu de Kaschten. Dat ass
d’Kapitel 5 vum Gesetz, dat gesait vir, wéi
d’Froe vun de Kaschte geregelt sinn. Am Prin-
zip ass et de Létzebuerger Stat, deen d’Késch-
ten iwwerhélt fir d’Moossnamen, déi hei zu
Létzebuerg exekutéiert ginn, es sei denn, et
waren elo exceptionnell Fraisen. Da muss mam
Etat membre d’émission gekuckt ginn, awéi-
fern déi Fraisen opgedeelt ginn.

Just kuerz zu den Daten. De Projet ass depo-
séiert ginn den 21. Juni 2017. De Statsrot huet
sain Avis ofginn de 15. Dezember 2017.
D’Commission juridique huet de 16. Mee 2018
d’Amendementer adoptéiert. Dertéschent war
ech Rapportrice genannt ginn. De Conseil
d’Etat huet e complementairen Avis ofginn de
26. Juni, an de Rapport ass de 4. Juli ugeholl
ginn.

® Une voix.- Trés bien!

B M. Mars Di Bartolomeo, Président.-
Merci. An éischte Riedner ass den Har Léon
Gloden.

Discussion générale

® M. Léon Gloden (CSV).- Merci, Har Pre-
sident. Fir d’Eischt der Rapportrice Merci fir hire
schréftlechen a méndlecﬁe Rapport. Et ass en
technesche Rapport. Et ass awer och e Ge-
setzesprojet, deen net anodin ass. Mir maachen
e weidere Renforcement am Kader vun der En-
traide judiciaire européenne. Mir hate schonn
eng Rei Projeten hei am Plenum, wou mer jo
iwwert d’Exequatur och vun de Jugementer
eng Harmonisatioun gestémmt hunn. Hei gi

mer am Fong am penale Berdich deeselwechte
Wee en matiére d’enquéte.

De Prinzip bleift, datt et eng double Incrimina-
tion muss si fir déi Infraktiounen, fir déi eng En-
3uéte gefrot gétt, dat heescht souwuel am Etat

‘origine wéi dann an eisem Fall hei zu Létze-
buerg, ausser fir déi berliimt Léscht, déi d’'Ma-
damm Rapportrice invoquéiert huet. Do muss
ee just wessen: Déi Léscht ass ganz etofféiert,
do sti ganz vill Infraktiounen drop.

Da wéll ech just zum Schluss nach bemierken,
datt och hei erém e Projet de loi ass, dee leider
eréischt no dem Délai d’expiration vun der
Direktiv agereecht ginn ass. Ech hat et schonn
eng Kéier hei monéiert, oder schonn e puermol
monéiert a I'égard vum Justizminister: Et wier
wierklech gutt, wa mer bei esou wichtege Pro-
jete kéinten d'Delaie respektéieren. Ech
mengen, dat géif och gutt ugesi ginn zu Bréis-
sel.

Zum Schluss ginn ech dann den Accord vu
menger Fraktioun.

P M. Mars Di Bartolomeo,
Merci. Den Har Alex Bodry.

B M. Alex Bodry (LSAP).- Har President, Iéif
Kolleeginnen a Kolleegen, och vun eiser Sait
dem Sam Tanson Merci fir sdi schréftlechen a
méndleche Rapport.

Et geet hei schonn ém e wichtegen Text. Och
wann et en Text ass, deen net alles op d’Kopp
werft, wat et haut scho vu Regele gétt, wat
d'Rechtshéllef a Strofaffaren an der Europae-
scher Unioun ugeet, ass et awer, mengen ech,
e wichtegt Element, wa mer vu Sécherheet
schwatzen, och wa mer vun Europapolitik
schwatzen. Wa mer d’Europédesch Unioun ku-
cken, déi huet sech jo am Beradich vun der Justiz
an der Sécherheet en zousétzleche Pilier gi
virun enger Rei vu Joren, an hei ass eng prak-
tesch Emsetzung, eng Weiderentwécklung vun
dar dote Spart vun der Politik an der Europa-
escher Unioun.

Président.-

D’Zil vun deenen heiten Texter ass et eigent-
lech, fir eng nach méi staark Uniformiséierung
ze kréie vun deem ganze System vun der
Rechtshéllef a Strofaffaren an der Europdescher
Unioun, mat aanlechen, eenheetleche Formu-
lairen ze schaffen, fir méi schnell, och méi
wierksam Prozeduren ze kréien. Dat kann een
némme begréissen.

An dach, mengen ech, daerf ee besonnesch an
der aktueller Situatioun drop hiweisen, wéi
wichteg dass et ass, wa mer eng enk Zesum-
menaarbecht hunn am Strofrecht, an der Strof-
justiz, dass all EU-Staten héchsten Normen ent-
spriechen, wat d’Onofhdngegkeet vun hirer
Strofjustiz ugeet a wat de Prinzip vun der
Rechtsstaatlechkeet ugeet. An do muss ee sech
Gedanke maachen. Ech denken do némmen
un déi lescht Evenementer a Ruménien, wou jo
d’Statsanwaltin, déi fir d’Korruptioun zoustan-
neg ass, elo vun hirem Amt enthuewe ginn ass,
wou gewerkelt gétt un neie Strofgesetzer, déi
énner gewéssene Konditiounen d’Korruptioun
net méi solle strofbar maachen.

Alles dat muss engem Angscht maachen. An al-
les dat mécht et eigentlech och schwéier, esou
eenheetlech Regelen zu 100% unzewenden.
Dat kann némme fonctionnéieren, wa wierk-
lech och eenheetlech Standarde vum Rechts-
stat a vun der Strofjustiz a samtlechen EU-State
bestinn. Soss gétt et glg(anz, ganz schwéier, déi
doten Dispositioune korrekt ze applizéieren,
oder si féieren zu Schiflagen.

An duerfir ass et och gutt, mengen ech, dass
net némmen de Prinzip vun der duebler Incri-
minatioun hei nach eng Kéier festgehale ginn
ass, dass eng Strofdot, also e bestémmtent Ver-
halen, an deem Land, vun deem d’Demande
ausgeet, énner Strof muss stoen, wéi och an
deem Land, wou d’Enquéte herno dann exeku-
téiert gétt. Dat ass e wichtege Prinzip. Ma et
ginn och nach eng Rei vun aneren Hypothee-
sen opgezielt. Wann et ém de Respekt vu Mén-
scherechter geet, wann et ém de Respekt vu
Grondfrdiheete geet, och an deene Berdicher
ka refuséiert ginn, esou eng Demande fir eng
Enquéte duerchzeféieren, ze maachen.

An duerfir ass et also an eisen Ae wichteg, nieft
den Texter och fir Uerdnung ze suergen, géif
ech soen, wat d'Rechtsstaatlechkeet a samt-
leche Lanner vun der Europdescher Unioun
ugeet.

Et bleift beim aktuelle Prinzip, dass fir
d’Kontroll vun der Regularitéit haaptsachlech
de Parquet général zoustdnneg ass, deen also
och weider eng wichteg Fonctioun an deem
ganze Berdich vun der Entraide judiciaire ze er-
féllen huet.

Eng zweet Bemierkung, déi ech nach wollt
maachen, dat ass vldicht e béssen ze kuerz
komm. An désem Projet mat erageholl ass jo
och elo d’Ofdnnerung vun eisen nationale Be-
stémmungen, wat d’Aféierung vun Audio- a Vi-
deokonferenzen ugeet an eisem Justizsystem.
Dat ass eng Fro, déi an der Vergaangenheet re-

lativ hefteg diskutéiert ginn ass. Ech ka mech
erénneren, dass hei e viregte Justizminister e
Projet de loi an deem dote Sénn eragereecht
hat an dass do relativ vive iwwert déi dote
Froen diskutéiert ginn ass. Dee Projet de loi ass
entre-temps zréckgezu ginn. Wéi gesot, d’lddi,
fir Audio- a Videokonferenze kénne praktesch
an alle Phase vun der Prozedur hei zu Létze-
buerg anzesetzen, ass an deem heiten Text elo
verankert ginn.

Ech hunn net onbedéngt erausfonnt, ob de
Barreau oder d’Associatioun vun den Avocats
pénalistes zu deem doten awer net onwesent-
leche Punkt en Avis ginn hunn. Ech mengen
net. Op jidde Fall ass et eppes, wou ee muss
wéssen, dass et a ville Lanner agesat gétt, dass
et sécherlech och a gewéssene Situatiounen
d’Prozedure vereinfacht a besonnesch wichteg
ass, wann et dréms geet, zum Beispill en Affer
ze schiitzen an him dee Calvaire vun der direk-
ter Konfrontatioun mam Tater ze erspueren
iwwert de Wee zum Beispill vun enger Video-
konferenz.

Och nach muss gewaerleescht ginn, dass all
d'Rechter vun der Defense respektéiert ginn.
De Regierungsprojet ass en anere wéi deen,
deen eng viregt Re%ierung eng Kéier depo-
séiert hat. Et gétt probéiert, deem Rechnung ze
droen. Ech wéll awer och hei soen, dass
menger Usiicht no awer d'Videoconférence,
d’Audioconférence €mmer d’Ausnam bleiwe
muss, an dass den direkten Austausch, déi
direkt Konfrontatioun vun den Argumenter
muss d'Regel bleiwen an eiser Strofjustiz.

Merci.

Dat gesot, wéert natierlech d’LSAP désen Text
stémmen.

(Interruption)

B M. Mars Di Bartolomeo, Président.- Merci
och. Nachst Riednerin ass d'Madamm Simone
Beissel.

B Mme Simone Beissel (DP).- Merci, Har
President. Kolleeginnen a Kolleegen, och ech
wéll am Numm vun der DP der Madamm
Rapporteur Sam Tanson Merci soe fir hire
schréftlechen a méndleche Rapport.

Wéi meng Virriedner et gesot hunn, ass dést e
wichtege Projet, fir de Rechtsraum a ganz Eu-
ropa ze staerken. Md wéi gesot, en huet seng
Tucken an ech waert net weider dorop agoen,
well dat ass schonn ervirgehuewe ginn. Mir
mussen oppassen, dass, och wa mer den euro-
paesche Rechtsraum wélle stderken, awer den
Etat de droit zu Létzebuerg a tout moment
gewaderleescht bleift. Dofir ass de Prinzip vun
der duebeler Incriminatioun extrem wichteg,
an et ass och extrem wichteg, dass esou No-
tiounen, déi elo leider a verschiddenen EU-
Memberstaten net méi déiselwecht Valeur
hunn, wéi d'Pressefrdiheet oder d‘Ménsche-
rechter, awer zu Létzebuerg €mmer Virrang
hunn.

Déi technesch Ofannerunge si scho vun de Vir-
riedner beliicht ginn. Mech freet et, wann ech
dat richteg verstanen hunn, dass déi extrem
komplizéiert ~ Commission-rogatoiren,  mat
deene mer elo ganz, ganz laang geplot waren,
wa mer als Affekoten domat ze dinn haten, elo
duerch dése System ofgednnert ginn. Dat hei
gétt am Prinzip, wa mer et richteg op d'Bee
kréien, méi einfach, méi effikass a vill méi trans-
parent. An opgrond vun dédr Bestémmung
schonn eleng ass dee Projet hei extrem positiv.

D'Videokonferenzen, d’Audiokonferenzen, mir
hunn eis wierklech schonn oft doriwwer énner-
halen. Ech sinn och derfir, dass dat soll ganz
sensibel gehandelt ginn, dat heescht, dass am
Prinzip d‘Confrontation directe, d'Présence
physique vun de Leit, déi musse gehéiert ginn
an aussoen, soll d'Regel bleiwen an eben an
enger bestémmter Serie vu Situatiounen awer
d'Videokonferenz an d‘Audiokonferenz kénnen
agesat ginn.

Dat gesot, bréngen ech heimat den Accord
vun der DP.

B Une voix.- Trés bien!

B M. Mars Di Bartolomeo, Président.-
Merci. Dann huet d'Wuert den Har Baum.

B M. Marc Baum (déi Lénk).- Merci, Har Pre-
sident. Mir waerten deen heite Projet och mat
énnerstétzen an och matstémmen.

E spezielle Merci vldicht un d‘Madamm Tanson
an désem Fall, well wann ee selwer net Mem-
ber vun enger Kommissioun ass an et huet een
dann de Rapport, wou et och Resuméé gétt vu
verschiddenen Avisen, muss ech hir nach eng
Kéier Merci soen, datt se och markéiert huet,
wat net émmer d’gangeg Praxis ass, wéi eng
Elementer vun den Avisen dann och émgesat
gi sinn am Gesetz via Foussnotten, wat d’Lektur
vun deene Rapporte wesentlech vereinfacht.

Mir sinn, wann ech dat richteg verstanen hunn,
dat lescht Land, wat elo déi Direktiv émsetzt,
nieft Danemark an Irland, déi jo dovunner net

betraff sinn. Mir begréissen, datt dat elo ge-
schitt. Mir begréissen och, datt op Inter-
ventioun vum Statsrot hin awer Elementer, déi
an der ursprénglecher Fassung net virgesi wa-
ren, notamment den Artikel 36, wat Informa-
tiounen ugeet zu Bankkonten oder soss Finanz-
konten, elo dra sinn. An der ursprénglecher
Fassung waren déi net dran, aus wéi enge
Grénn och émmer. Duerfir begréisse mer dat
do natierlech.

A mir mengen, datt dat hei e gudde Projet ass,
deen eis Zoustémmung fénnt.

P M. Mars Di Bartolomeo, Président.-
Merci. Dann huet d'Wuert den Har Justizmi-
nister.

Prise de position du Gouvernement

® M. Félix Braz, Ministre de la Justice.- Merci,
Har President. An der leschter Zait gétt jo an
Europa vill iwwer Grenze geschwat, déi missten
opgebaut ginn, fir Europa - soen déi Leit - bes-
ser ze schiitzen. Abee, ech si frou, dass mer
haut e Projet zur Ofstémmung bréngen, dee
Grenzen ofbaut, well et net richteg wier, wann
an Europa d‘Bekdmpfung vum Onrecht un de
Grenze géif stoe bleiwen. Dat hei ass ee wei-
dere Projet de loi, deen europdesch Texter ém-
setzt, deen derfir suergt, dass an eise Relatiou-
nen, besonnesch am Opbau vun engem ge-
meinsame Rechtsraum an der Europdescher
Unioun, d'Bedeitung vun de Grenze méi kleng
gétt an dass d'‘Bekampfung vum Onrecht do-
duerch och elo erlichtert gétt iwwert
d’Grenzen ewech.

D‘Madamm Tanson, an ech soen hir Merci fir
hire schréftlechen an och fir hire méndleche
Rapport, souwéi och deenen anere Membere
vun der Commission juridique, huet eigentlech
am Detail déi eenzel Aspekter vum Projet de loi
erwaant. Och den Alex Bodry ass schonn op
eng Rei Punkten a senger Interventioun
agaangen. Ech wéll dofir just an zwee kuerze
Satz awer nach eng Kéier de Kontext rappeléie-
ren, an deem mer hei schaffen.

An Europa ass den Trend, an dat ass gutt a
richteg esou, émmer méi a Richtung vu Recon-
naissance mutuelle vun de Geriichtsdecisiou-
nen an och émmer méi Rapprochementer um
Niveau vun den Enquéten. Dat ass fundamen-
tal wichteg.

Glaichzaiteg ass et dann awer och wichteg,
dass mer an all de Lanner gemeinsam Stan-
darden hunn, déi garantéieren, dass déi Uer-
teeler, déi mer eis bannent den EU-Lanner
géigesditeg unerkennen, och deene Stan-
darden entspriechen, déi mer gdren hétten, déi
mir hei zu Létzebuerg an aller Regel och ken-
nen.

Doriwwer gétt et eng Rei Direktiven. Mir hunn
de Moien nach an der Commission juridique
geschwat iwwert d'Directive Présomption d‘in-
nocence, déi énner Létzebuerger Presidence
negociéiert ginn ass. Et ass eng vun deene vil-
len, déi elo geschwénn an d'Pleniére vun der
Chamber waerte kommen, wou mer dann un
deene gemeinsame Standarde schaffen, déi
mer garen hatten an all de Léanner, fir dass
iwwert d'Reconnaissance mutuelle vun de Ge-
riichtsdecisiounen net Problemer entstinn, ma
dass mer ausschliisslech doduerjer Problemer
léisen an d’Leit an eise Lanner, an de Mem-
berslanner, méi séier zu hirer Satisfaktioun
kénne kommen.

Dee Punkt ass awer sensibel. Ech hat nach
virun zéng Deeg d'Geleeénheet, mat menger
daitscher Justizkolleegin, der Madamm Barley,
genee doriwwer ze schwatzen, iwwert déi
Noutwendegkeet vun héije Standarden am
Kontext vun der Reconnaissance mutuelle.
Gldichzaiteg och de Besoin, fir dann déi Recon-
naissance mutuelle net émmer zu 100% ze
hunn, ma dass awer och d‘Lanner nach kénnen
iergendwou an Extremfall, énner Emsténn,
esou eng Reconnaissance refuséieren, wann et
begrénnten Zweifel gétt. Dat ass awer och eng
utile Precautioun, fir justement dem System
vun der Reconnaissance mutuelle weiderzehél-
lefen. Fir dass se sech duerchsetzt, muss och
iergendwou kénnen an enger Iwwergangs-
situatioun iwwer restriktiv definéiert Limitten
diskutéiert ginn, an dat ass an Europa méi wéi
eemol och en Thema.

E lescht Wuert zu de Videokonferenzen, déi
den Har Bodry e bésse méi developpéiert huet.
D’Affekoten hu wuel keen Avis geschriwwen,
Har Bodry, mad si waren awer am Aar-
bechtsgrupp mat derbéi.

Ech wéll soen, dass den Emgang mat der Vi-
deokonferenz an den nachste Joren awer e
Waert ass, deen tendenziell an d’Luucht waert
goen. Ech sinn am Moment amgaangen ze dis-
kutéieren, och mat den Affekoten, notamment

